
				এই পাতাটির মুদ্রণ সংশোধন করা প্রয়োজন। 
अद्मto gश् संहिख
যাচ্ছে- অন্ধকার রাত্রি, নির্জন সমুদ্র বক্ষ । কিছুদূরে একটা চীনা জাঙ্ক অন্ধকারের মধ্যে দাড়িয়েছিল-জালিবোট গিয়ে জাঙ্কের গায়ে লাগলো ।
দড়ির সিঁড়ি বেয়ে ওরা জাঙ্কে উঠলো । পাটাতনের নীচে একটা ছোট কামরা ওদের জন্যে নির্দিষ্ট ছিল । কামরাতে একটা চীনা মাদুর বিছানো, বেতের বালিস, চীনা লণ্ঠন, রঙীন গালার পুতুল, কঁাচকড়ার ফুলের টবে নার্সিসাস ফুলগাছ-এমন কি ছোট খাচাসমেত একটী ক্যানারি পাখী ।
আ-চিন বল্পেন-কামরা আপনাদের পছন্দ হয়েছে তো । সুরেশ্বর বল্লেী-সুন্দর সাজানো কামরা । আপনাকে অসংখ্য ধন্যবাদ ।
আ-চিন গভীর ভাবে বল্লেন-ধন্যবাদ। আপনাদের। আমাদের বিপন্ন দেশকে দয়া করে আপনার সাহায্য করবার জন্যে এত কষ্ট স্বীকার করে অজানা ভবিষ্যতের দিকে চলেছেন । ভগবান বুদ্ধের দেশের লোক আপনার সব সময়েই আপনারা আমাদের নমস্ত । ভগবান বুদ্ধের আশীৰ্ব্বাদ আপনাদের ওপর বর্ষিত হোক ।
সুরেশ্বর বল্লে-আপনি তো সঙ্গে যাবেন না-এ নৌকা ঠিক জারিগায় আমাদের নিয়ে যাবে তো ?
-সে বিষয়ে ভাববেন না । এ চীন গবৰ্ণমেণ্টের বেতনভোগী জাঙ্ক । তিন দিন পরে একখানা চীনা জাহাজ। আপনাদের তুলে নেবে। কারণ সামনে দুস্তর চীন সমুদ্র । জাঙ্কে সে সমুদ্র পার হওয়া যাবে না ।
আী-চিন বিদায় নেবার পরে নৌকা নঙর ওঠালে। জাঙ্কের সুসজ্জিত কামরায় মোমবাতির আলো জ্বলছে। অনুকুল বায়ুভরে চীন সমুদ্র বেয়ে নৌকা চলেছে-ঘন অন্ধকারে কেবল আলোকোৎক্ষেপক ঢেউগুলি যেন জোনাকীর বঁাকের মত জলছে !

